
Shri Bala Pancharatna Stotram

શ્રીબાલાપઞ્ચરત્નસ્તોત્રમ્

આઈઆનન્દવલ્લી અમૃતકરતલી આદિશક્તિઃ પરાઈ
માયા માયાત્મરૂપી સ્ફટિકમણિમયી મામતઙ્ગી  ષડઙ્ગી  ।

જ્ઞાની જ્ઞાનાત્મરૂપી નલિનપરિમલી નાદ ઓઙ્કારમૂર્તિઃ 
યોગી યોગાસનસ્થા ભુવનવશકરી સુન્દરી ઐં નમસ્તે॥ ૧॥

બાલામન્ત્રે કટાક્ષી મમ હૃદયસુખી મત્તભાવ પ્રચણ્ડી
વ્યાલી યજ્ઞોપવીતી વિકટકટિતટી વીરશક્તિઃ પ્રસન્ના ।

બાલા બાલેન્દુમૌલિર્મદગજગમના સાક્ષિકા સ્વસ્તિમન્ત્રી
કાલી કઙ્કાલરૂપી કટિકટિકહ્રીઙ્કારિણી  ક્લીં  નમસ્તે॥ ૨॥

મૂલાધારા મહાત્મા હુતવહનયની મૂલમન્ત્રા ત્રિનેત્રા
હારા કેયૂરવલ્લી અખિલત્રિપદકા અમ્બિકાયૈ પ્રિયાયૈ ।

વેદા વેદાઙ્ગનાદા  વિનતઘનમુખી વીરતન્ત્રીપ્રચારી
સારી સંસારવાસી સકલદુરિતહા સર્વતો હ્રીં   નમસ્તે॥ ૩॥

ઐં ક્લીં  હ્રીં   મન્ત્રરૂપા શકલશશિધરા સંપ્રદાયપ્રધાના
ક્લીં  હ્રીં   શ્રીં  બીજમુખ્યૈઃ હિમકરદિનકૃજ્જ્યોતિરૂપા સરૂપા ।

સૌઃ ક્લીં  ઐં શક્તિરૂપા પ્રણવહરિસતે બિન્દુનાદાત્મકોટિઃ
ક્ષાં ક્ષીં  ક્ષૂઙ્કારનાદે સકલગુણમયી સુન્દરી ઐં નમસ્તે॥ ૪॥

અધ્યાનાધ્યાનરૂપા અસુરભયકરી આત્મશક્તિસ્વરૂપા
પ્રત્યક્ષા પીઠરૂપી પ્રલયયુગધરા બ્રહ્મવિષ્ણુત્રિરૂપી ।

શુદ્ધાત્મા સિદ્ધરૂપા હિમકિરણનિભા સ્તોત્રસઙ્ક્ષોભશક્તિઃ
સૃષ્ટિસ્થિત્યન્તમૂર્તી ત્રિપુરહરજયી સુન્દરી ઐં નમસ્તે॥ ૫॥

ઇતિ શ્રીબાલાપઞ્ચરત્નસ્તોત્રં સમ્પૂર્ણમ્ ।

